
contemporain J.-S. Bach l'admirait
beaucoup.

Ce disque, premier enregistrement mondial,

est le produit de l'activité féconde de la
firme Claves toujours à l'affût de nouveautés

de grande valeur. Les deux solistes
féminines sont valaisannes et vécurent à
Sion. Toutes les deux ont déjà chanté sur
les grandes scènes européennes. Quant
aux deux solistes masculins, ils ont été
lauréats de nombreux, prix.
Cette interprétation merveilleuse ne devrait
échapper à aucun mélomane. J.E. Dähler

montre ici des aptitudes de grand chef et
cette interprétation mérite des éloges
particuliers. rr

Chantun rumantsch

Concerts communabels
Durant igls onns passos egl nia differentas gedas realiso concerts communabels er an
nossa regiung, seigl chegl an egna u l'otra moda. Ins 6 collabora cun chors dalla re-
giung scu er cun tais dad otras valladas, ni schizont dad oters cantungs. Chella moda
da concertar para d'aveir rot la tradiziun, schi ins varda anavos ainten igl taimp, noua
tgi la suveranitad era scretga gronda ainten noss chors, ed ins mianc pansava ve
d'uscheia ensatge. E schi ins canoscha an chella tgossa la rivalitad tgi exista tranter
igls lias vischinants, vess franc nign gia igl curasch da proponer alla redunanza d'en
chor l'idea d'en concert communabel. Uscheia ins pogl sa dumandartge mumaint tgi
ô do igl impuis tar chels concerts communabels. Tenor mies manager on différents
factors promovia chella moda da concert.
D'ena vart vign chel modus pratitgia tar las testas da cant. Ena veira manifestaziun ö
gia Ii tar la davosa festa da cant federala a Basilea.
En oter factor tgi promova igls concerts communabels è igl fatg tgi an nossa regiung
èn differentas vischnancas nidas fusiunadas tar en cumegn, ni tgi las scolas primaras
da ples vischnancas ön sa furmo tar en consortium. Or da chegl egl sa resulto tgi ins
tigna giu la seira familiara tranter chellas vischnancas communablamantg. Natural-
mantg èn er igls chors intégras ainten la seirada, ed uscheia sa resulteschan concerts
communabels sainza tgi ensatgi sa faschessaint tgi elsfaschessan ensatge da nov.
Tgi gl'è betg realisabel per noss chors da vischnanca da preparar durant en anviern en
program per en antier concert ön las experientschas fatgas musso. Igls ples chors da
nossas vischnancas ön dobla funcziun, uscheia tgi els son betg angal sa deditgir agi
cant profan. An madem mumaint numnadamantg ön eis er d'absolveir igl pensum an
baselgia. — Uscheia ins vignigl sen l'idea da sa metter ansemen cun en oter chor per
manar se en concert, e per tgi igl program seia cumplet. Las experientschas fatgas
cun chels concerts èn stadas cuntantevlas. Las reacziuns tar auditori scu er tar can-
tadour èn stadas positivas. Ins pô adegna puspe constatar en'atmosfera ampamevla
tar chellas scuntradas.
Tenor mies manager ins duessigl promover sen venavant chella moda da concertar er
an nossa regiung. Chegl vot betg deirtgi tot las otras furmas duessan neir dasmessas.
Ma ia vard chegl scu bunga alternativa, schianavant tgi ella vign aplitgeida ainten igl
dretg lia e mumaint. s.d.

